
STО‘QIMACHILIK 

KORXONALARINING 
INNOVATSION FAOLIYATINI 

BAHOLASH USLUBIYOTINI 
TAKOMILLASHTIRISH

Ikramov Maqsad Muratovich
mustaqil tadqiqotchi

Annotatsiya: Ushbu maqolada tо‘qimachilik korxonalarining faoliyatini samarali rivojlantirishda innovatsiyalardan foyda-
lanish, uni baholash uslubiyotini takomillashtirish о‘rganilgan. Tahliliy materiallar Toshkent shahri va viloyati, Farg‘ona 
viloyatida faoliyat kо‘rsatayotgan tо‘qimachilik korxonalari misolida olingan.

Kalit sо‘zlar: globallashuv, raqamlashtirish, innovatsiya, samaradorlik, innovatsiya salohiyati, marketing tadqiqotlari.
Аннотация: В данной статье исследуется использование инноваций в эффективном развитии деятельности тек-
стильных предприятий, а также совершенствование методики ее оценки. Аналитические материалы взяты на 
примере текстильных предприятий, действующих в городе Ташкенте и области, Ферганской области.

Ключевые слова: Глобализация, цифровая инновация, эффективность, инновационный потенциал, маркетин-
говые исследования.
Abstract: In this article, the use of innovations in the effective development of the activity of textile enterprises, and the 
improvement of its assessment methodology are studied. Analytical materials were taken on the example of textile enter-
prises operating in Tashkent city and region, Fergana region.

Key words: Globalization, digital innovation, efficiency, innovation potential, marketing research.

K I R I S H
Jahon iqtisodiyotida rо‘y berayotgan yangi texnologiyalarning rivojlanishi hamda tovarlar, xizmatlar, ishchi 

kuchi bozorlaridagi raqobatning kuchayishi korxonalarda innovatsion jarayonlarni strategik boshqarish tizimini 
faollashtirish va uni yanada samarali tashkil etishga qaratilmoqda[1]. Ayniqsa, mamlakat iqtisodiyotini tarkiban 
yangilash, fan sig‘imkorligi yuqori bо‘lgan ustuvor sohalarni rivojlantirish, milliy iqtisodiyotning raqobatbardosh-
ligini oshirish ustuvor vazifalardan biriga aylanib bormoqda. Bu esa, aholining tez о‘sib, о‘zgarib borayotgan 
ehtiyojlarini tо‘laroq qondirish, sо‘nggi kashfiyot ishlanmalari va texnologiyalarini ishlab chiqarishga tatbiq etish, 
raqobatdosh mahsulotlar ishlab chiqarish va tovarlarining hayotiylik davrini barqaror о‘sib borishini ta’minlovchi 
zamonaviy usullarni keng kо‘lamda foydalanishni taqozo etmoqda.

Tо‘qimachilik sanoati korxonalarining rivojlanishini sekinlashtirayotgan omillarga mehnat unumdorligining 
pastligi, mavjud texnika va texnologiyalardan unumli foydalanishning yо‘lga qо‘yilmaganligi, malakali ishchi- 
xodimlarning yetishmasligi va mavjudlarining esa malaka darajasining pastligi kabilarni kiritishimiz mumkin. 
Bular esa mavjud resurslardan samaradorlik darajasi baland bо‘lgan inovatsion texnologiyalardan foydalan-
ishni joriy etishni taqozo etadi.

M A V Z U G A  O I D  A D A B I Y O T L A R  S H A R H I
Tо‘qimachilik va tikuv-trikotaj sohasidagi muammolarni yechishni topishda О‘zbekistonning turli xil olim-

larining ishlarini kо‘rsatib о‘tishimiz mumkin. Tо‘qimachilik sanoatining-menejmenti sohasida Isaev P.A [8] 
Akramov N.Sh. [9] Davlatov B.A. [10], raqobatdoshligini boshqarishda brending strategiyasidan foydalanish 
Oqboyev A.R. ilmiy ishlarida [11] tо‘qimachilik klasterlarini shakillantirishda Xakimov Z.A. [12], tarmoqni eksport 
salohiyati masalalari Abreyza D.A. [13] va Sadriddinova N.X. [14] dissertatsiyalarida, innovatsion jarayonlarni 
boshqarish samaradorligini oshirishda Yusupov U.Sh. [15], Giyasova N.B. [16] va Jо‘rabekov M.A. [17] tad-
qiqotlari bag‘ishlangan. Ammo ularning birortasida tо‘qimachilik korxonalrining innovatsion faoliyatini baholash 
uslubiyotini о‘rganilmagan.

Shu sababdan ushbu maqolamizda tо‘qimachilik korxonalarimizda innovatsion faoliyatni amalga oshirish-
dagi muammolar, ularning yechimlari hamda innovatsiya faoliyatini baholash uslubiyotini taklif etishga xarakat 
qilganmiz. Tarmoqning kelajagini innovatsiya faoliyatini jadallashtirmasdan iloji yо‘qligini jahon va mamlakatimiz 
tajribasi tasdiqlamoqda. Tо‘qimachilik korxonalaridagi barcha innovatsiya resurslarini birlashtirish va ulardagi 
korxona faoliyatida qanday va qanchalik samaradorlik bilan foydalanilayotganligi nazorat qilib turish maqsadga 
muvofiqdir. Toshkent shahri, Toshkent va Farg‘ona viloyatida joylashgan tо‘qimachilik va tikuv-trikotaj korxo-
nalar amaliyotida о‘tkazilgan tadqiqotlarda ushbu muammoni hal etilishi dolzarbligini kо‘rsatadi.

T A D Q I Q O T  M E T O D O L O G I YA S I
Ushbu tadqiqot ishlarini amalga oshirishda ilmiy tadqiqot metodologiyasida keng qо‘llaniladigan usullardan 

foydalanildi. Tо‘qimachilik korxonalarining innovatsion faoliyati tendensiyalarini о‘rganishda umumiylikdan indi-
viduallikka va aksincha tartibda deduksion yoki induksion usullardan foydalanish samara bersa, abstrakt-man-
tiqiy fikrlash usuli esa jarayonni tizimli tahlil qilishda ahamiyatlidir. Ilmiy tahlil jarayonida ana shu ilmiy tadqiqot 
usullaridan, xususan, kuzatish, umumlashtirish, guruhlash, taqqoslash, tahlil qilishda esa sintez va tahlil usul-
larini keng foydalanildi.

T A H L I L  V A  N A T I J A L A R
Globallashuv va raqamlashtirish davrida tabiiy va sifatli tо‘qimachilik mahsulotlariga bо‘lgan ehtiyoj tobora 

ortib borishi bir tomondan insonlarning iste’mol madaniyati oshib borayotganligi, ikkinchi tomondan esa chega-
ralangan resurslardan oqilona foydalanishni taqozo etadi. Bunday holatda ishlab chiqarishni ustuvor darajada 
innovatsion texnologiyalarga kо‘ra rivojlantirish va ekologik xavfsizlik darajasini oshirishga nafaqat rivojlangan 
davlatlar, balki boshqa rivojlanayotgan mamlakatlar ham alohida e’tibor qaratishga majbur bо‘lishmoqda[1]. 
Bugun Respblikamizda tо‘qimachilik sanoati tayyor mahsulot yetishtirib chiqaradigan kamdan-kam sanoat 
tarmoqlaridan hisoblanadi. Yangi О‘zbekistonning 2022-2026-yillarga mо‘ljallangan taraqqiyot strategiyasida 
“Tо‘qimachilik sanoati mahsulotlarini ishlab chiqarish hajmini ikki barobarga kо‘paytirish” vazifasi qо‘yilgan [2]. 

Sohani rivojlantirish borasida yurtimiz qator islohotlar olib borilmoqda. Shu maqsadda mamlakatimiz 
Prezidenti va hukumati tomonidan ushbu sohani rivojlantirish bо‘yicha farmon va qarorlar qabul qilinmoqda. Xus-
usan, О‘zbekiston Respublikasi Prezidentining 2022-yil 6-iyundagi PF-165-son “2022–2026-yillarda О‘zbeki-
ston Respublikasining innovatsion rivojlanish strategiyasini tasdiqlash tog‘risida”[4], 2022-yil 21-yanvardagi 
PF-53-son “To‘qimachilik va tikuv-trikotaj korxonalarida chuqur qayta ishlash va yuqori qo‘shilgan qiymatli 
tayyor mahsulotlar ishlab chiqarishni hamda ularning eksportini rag‘batlantirish chora-tadbirlari to‘g‘risida”[5], 
2020-yil 5-maydagi PF-5989-sonli “Tо‘qimachilik va tikuv trikotaj korxonalarida chuqur qayta ishlash va yuqori 
qо‘shilgan qiymatli tayyor mahsulotlar ishlab chiqarishni hamda ularning eksportini moliyaviy qо‘llab-quvvat-
lashni yanada kengaytirish chora-tadbirlari tо‘g‘risida”gi qarori[7] va boshqa meyoriy-huquqiy hujjatlarni keltirish 
mumkin. 

Respublikamiz davlat statistikasining ma’lumotlariga kо‘ra 2023-yilning yanvar-dekabr oylarida tо‘qimachilik 
mahsulotlari ishlab chiqarishning sanoat tarkibidagi ulushu 12,9 foizni tashkil etgan, о‘tgan yilning tegishli 
davriga nisbatan fizik hajm indeksi 6,4 foizga kо‘payib, ishlab chiqarish hajmi 71 121,1 mlrd. sо‘mga tо‘g‘ri 
keldi.[3,69 bet]. Ushbu hajmlarning yildan-yil о‘sishini 1-rasmda ifodalaymiz.

Tо‘qimachilik sanoatida tayyor kiyim ishlab chiqarish sanoatida muhin о‘rin egallaydi. Buning tarkibiga 
barcha materiallardan tikish mahsulotlarini (tayyor yoki alohida buyurtma bо‘yicha qilingan), kiyimlarning barcha 
turlari (masalan ustki kiyim, erkaklar, ayollar va bolalar uchun ichki kiyimlar, ish, ofis, kundalik yoki sport kiyim-
lari va x.k.) va akssesuarlarni ishlab chiqarish kiradi. 2023-yilning yanvar-dekabr oylarida kiyim ishlab chiqarish 
sanoat tarkibidagi ulushi 7,1 foiz bо‘lib, о‘tgan yilning tegishli davriga nisbatan fizik hajm indeksi 109,3 foizni 
tashkil etib tо‘qimachilik sanoatida ishlab chiqarish hajmi 22478,3 mlrd. sо‘mga tо‘g‘ri keldi. [3,695 ]

Kiyim ishlab chiqarishning oxirgi besh yillikdagi dinamikasi 2-rasmda keltirilgan.

2-rasm. Kiyim ishlab chiqarish hajmining dinamikasi trln. sо‘mda.

Rasmdan kо‘rinib turgandek Pandemiyadan keyin sanoati, jumladan, tikuvchilik tarmoqlarida hajm va sifatli 
kо‘rsatkichlari bо‘yicha о‘sishni kuzatishimiz mumkin. Bular misoliga Namangan viloyatidagi “Ideal” qо‘shma 
korxonasi, Toshkent shahridagi “Realtex Tashkent” korxonasi, “Cotton textile” MCHJ, Buxoroda “Buxoro Zarxal 
Teks” MCHJ va boshqalarni keltirishimiz mumkin. 

Korxonaning faoliyati samaradorligini aks etuvchi kо‘rsatkichlar tizimini 3-rasmda kо‘rishingiz mumkin.

3-rasm. Korxona faoliyatini samaradorligini aks ettiruvchi kо‘rsatkichlar tizimi.

Ushbu rasmda aks ettirilgan kо‘rsatkichlar korxona faoliyatining samaradorligi aks ettirib, ichki va tashqi 
bozordagi raqobatdoshlik darajasi eksport va import о‘rtasidagi taqqoslash valyuta keltirish imkoniyati, yangi 
mahsulot va texnologiyalarni joriy qilishi holati bilan о‘lchanadi. Bularning barchasi korxonaning innovatsion 
faoliyatining tashkil etilishiga bog‘liqdir. Uning samaradorligini aniqlashda amaliyotda mavjud bо‘lgan uslubi-
yotdan foydalandik hamda tо‘qimachilik korxonalarining xususiyatidan kelib chiqqan holda takomillashtirishga 
harakat qildik. Masalan, Rossiyalik olim Trifilova A.A о‘zining monografiyasida keltirilgan yondashuv bizning 
tadqiqotlarimizda ham asos bо‘ldi [18].

Bunday yondashuvdan foydalangan holda korxonaning innovatsiya faoliyati mavjud imkoniyat va inno-
vatsiya faoliyati mavjud imkoniyat va innovatsiya salohiyatining tarkibiy qismiga uzviy bog‘liqligini kо‘rib о‘tdik.

Io=Ire+Ia
bu yerda Io – korxonaning innovatsiya faoliyatida ishtirok etuvchi ichki imkoniyatlari;
Ire – (innovative resurce of the enterprise) – korxonaning innovatsiya salohiyatini shakillantirishda qat-

nashuvchi resurslar;
Ia – (innovative activity of the enterprise) – korxonaning innovatsiya tadbirkorligi.
Korxonaning innovatsion faoliyatining samaradorligi (Epficiency of innovative activity of the enterprise yoki 

Eia) – bu о‘zaro bog‘liq bо‘lgan innovatsiya faoliyatining kо‘rsatkichlari bо‘lib, iqtisodiy kategoriyani anglatadi.
Amalda ushbu kо‘rsatkichlar quyidagi yig‘indidan iborat bо‘ladi:

Eia=Io+Iis=Ic

bu yerda Ic – (innovative climate) – innovatsiya muhiti;
Iis – (innovative susceptibitity) – innovatsiyaga moyillik, qabul qilishi.
Innovatsiya muhiti deganda tashqi biznes muhitining holati, yangilikka ayniqsa, yashil iqtisodiyot talab-

lariga muvofiq innovatsiya tadbirlariga ta’sir etuvchi turli xil omillar va sharoitlar tushuniladi.
Korxonaning innovatsiya samaradorligi esa uning asosiy miqdori va sifati mazmunini ifoda etuvchi kо‘rsat-

kich hisoblanib, innovatsiya ishlanmalari korxonaning barqarorligi, raqobatdoshligi, foyda keltirish imkoniyati va 
qо‘shimcha qiymatlantirish sharoitini ifodalaydi.

Bizning fikrimizcha, korxonaning rivojlanishda innovatsiya resurslaridagi foydalangan holda о‘zining 
tarkibiga quyidagi tо‘rtta salohiyatni kiritadi:

M O L I YA V I Y - I Q T I S O D I Y  S A L O H I YA T.
Korxonaning innovatsiya faoliyatini inobatga olgan holda joriy va kelajakda moliyaviy-iqtisodiy holatini 

о‘zgarishi orqali о‘lchanadi. Kо‘rsatkichlar tariqasida innovatsiyalarni moliyalashtirish manbalari, tо‘lovga qobi-
lyatliligi, innovatsiya faolligini, innovatsiya rentabilligi, yangi mahsulot yoki texnologiyadan tushadigan daromad 
ulushi va boshqalarni kо‘rsatish mumkin.

I S H L A B  C H I Q A R I S H  –  T E X N O L O G I K  S A L O H I YA T I . 
Innovatsiya mahsulotini chiqarishning darajasi, innovatsiya tadbirkorlik faoliyati, mahsulotning hayotiy 

siklining zamon talablariga mosligi bilan о‘chanadi.
Bu kо‘rsatkich asosiy farqning yosh jihatdan holati, innovatsiya mahsulotini yangilanish koeffitsenti, yangi 

mahsulot yoki xizmatni sotishdagi ulushi, umumiy sotuv xajmida innovatsiya mahsulotining ulushi va bozor 
talablariga mosligi bilan tavsiflanadi.

I L M I Y  –  T E X N I K  S A L O H I YA T I .
Bu kо‘rsatkich ishlab chiqarish texnologiyasining drajasini о‘zgarishini aniqlab innovatsiya faoliyatida qat-

nashuv darajasini kо‘rsatadi. Ular tarkibiga intelluktual mulk ta’minlanganligi, yangi texnika joriy qlinishi, ilmiy 
tadqiqotlarni olib borishdagi asosiy vositalarning darajasi va ulushi, texnologik innovatsiyalarga sarflanayotgan 
mablag‘, korxonaning kreativlik koeffitsienti kiradi.

Innovatsion mahsulot ishlab chiqarish imkoniyatiga ega bо‘lgan xodimlarga ega bо‘lish, ular tomonidan 
kreativ qarorlar qabul qilish imkoniyati va salohiyati, fan-texnika yutuqlaridan xabardorlik kiradi. 

Ushbu kо‘rsatib о‘tilgan salohiyatlardan ulushi va kompleks ravishda foydalanilganidagina korxonning 
innovatsion faoliyatini rivojlantirish, uni bahoalsh hamda korxonaning barqarorligini ta‘minlash imkoniyatiga 
erishiladi. Albatta, ushbu muammoni hal etilishida oliy о‘quv yurtlarida yangicha yondashuvni joriy qiliishi, iqti-
sodchi, menejer, marketologlar tayyorlanishida injenerlik, texnika, texnologiya о‘rgatuvchi fanlarni о‘quv stan-
dartiga kiritilishi, ilm, fan va ishlab chiqarish integratsiyasini amalga oshirilishi muxim о‘rin tutadi. Ayniqsa, 
raqamlashtirish jarayoni tezlashgan sari, korxonalardagi innovatsiya faoliyati ham о‘zgarmoqda, uning oldiga 
qо‘yilgan yondashuvlar ham boshqacha bо‘lmoqda. Biz о‘tkazgan marketing tadqiqotlar aosida ushbu mua-
mmolar hamda ularning yechimlarining uslubiyotini о‘zgarishi 1-jadvalda keltirilgan[19,20].

1-jadval. Tо‘qimachilik korxonalarida innovatsiya faoliyatini amalga oshirish muammolari
Kо‘rsatkichlar

Solishtirish yillari 2013 yil,% da 2023 yil,% da

Moliyaviy mablag‘ yetishmasligi 59,6 20,9

Tashqi bozorga chiqish muammosi 80,3 19,7

Yangi mahsulotlarga talab pastiligi 3,2 15,6

Axborot texnologiyalar mavjudligi 15,6 6,7

Malakali xodimlarga talab 3,4 20,3

Marketing tadqiqotlar sifati 2,3 29,8

Yangi texnika, texnologiya va xizmat 
qiymati 1,8 36,9

X U L O S A  V A  T A K L I F L A R
О‘tkazilgan sо‘rovnomalar asosida shunday xulosa qilish mumkinki, oxirgi 10 yil mobaynida tо‘qimachilik 

sanoatida nafaqat texnika-texnologiya rivojlandi, balki ishchi xodimlarning dunyoqarashi, iqtisodiy huquqiy ongi 
ham ancha о‘sdi. Agarda oldin moliyaviy mablag‘ yetishmasligi (59,6%) rо‘kach qilinsa, hozirgi kunda xorij yoki 
ichki investrlarni taklif etish, о‘zlarining qimmat baho qog‘ozlarini chiqarib ichki va tashqi bozorda sotish imkoni-
yati mavjuddir va hozirgi kunda bunday javoblar 20,6 % ga tushgan. 10 yil oldin marketing tadqiqotlariga deyarli 
e’tibor bо‘lmagan bо‘lsa, zamon nafasi bilan hozir 29,8 % oshganligi bizga ma’lumdir.

Fikrimizcha, keyingi yillarda mamlakatimizda sanoat korxonalari tomonidan taklif etilayotgan metodlarga 
asoslangan holda innovatsion boshqaruv bо‘yicha hisobotlarini shakllantirish orqali nafaqat korxonalar, balki, 
mamlakatimiz iqtisodiyotining innovatsion rivojlanganlik darajasini baholash, shuningdek, mavjud kamchiliklarni 
aniqlash va ularni bartaraf etishga qaratilgan davlat dasturlarini ishlab chiqish uchun yetarli darajadagi ma’lu-
motlarni jamlash imkonini beradi. Bu esa uzoq muddatli istiqbolda mamlakatimizda innovatsion rivojlanish 
strategiyasini muvaffaqiyatli amalga oshirilishi uchun zamin yaratadi.

